
ᑐᓂᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐃᒪᓇᐃᓘᖅᑕᐅᖁᓗᒋᑦ 

 

 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᓇᓄᑦ ᑲᑎᓗᒋᑦ ᐊᖑᓇᓱᐊᖅᑕᐅᔪᓐᓇᖅᑎᑕᐅᔪᓕᒫᑦ ᐊᑐᓕᖁᔨᔪᑎᑦ ᓴᓐᓂᕈᑎᐅᑉ 

ᐃᒪᖓᓂ ᐅᓄᕐᓂᒃᑲᓐᓂᖏᓐᓂ 

 

ᐅᖃᐅᓯᖃᒃᓯᒪᓂᖏᑦ:  

 ᑭᖑᓪᓕᖅᐹᖑᓚᐅᖅᑐᖅ ᐃᓘᓐᓇᓕᒫᖏᓐᓂᑦ ᐅᓄᕐᓂᖅᓯᐅᕆᓗᑎᒃ ᖃᐅᔨᓇᓱᐊᕐᓂᐅᓚᐅᖅᑐᖅ ᓴᓐᓂᕈᑎᐅᑉ 

ᐃᒪᖓᓂ (BB) ᓇᓄᑕ ᐅᓄᕐᓂᒃᑲᓐᓂᖏᓐᓂᑦ, ᐱᖃᖃᑎᖃᕈᑕᐅᓪᓗᓂ ᑲᓛᑦᖠᒥᐅᓂᑦ, ᐱᓕᕆᐊᖑᓚᐅᕐᒪᑕ 

ᐊᑯᓐᓂᖏᓐᓂᑦ 1994 ᐊᒻᒪᓗ 1997. 1997 ᐅᓄᕐᓂᖏᓐᓂᑦ ᒥᒃᓴᐅᓴᒃᓯᔪᑎᑦ ᐃᒪᓇᑎᒋᐅᓚᐅᖅᐳᑦ 2074 

(95% ᐳᓴᓐᑎᑦ ᖁᓚᖏᓐᓂᕐᒧᑦ ᓄᖃᖓᑲᐃᓐᓇᕐᓂᖅ = 1,544-2,604) ᓇᓄᐃᑦ, ᐊᒻᒪᓗ ᐅᓄᕐᓂᖏᑦ 

ᐃᒪᓇᐅᓂᐊᓂᕋᒃᑕᐅᓚᐅᕐᒪᑕ ᐅᓄᕈᓐᓃᒃᑲᓐᓂᕐᓗᑎᒃ ᓇᓗᓇᕐᓂᖏᓄᑦ ᑲᓛᑦᖠᒥᐅᑦ ᓇᓐᓄᒐᓱᐊᖃᑦᑕᕐᓂᖏᑦ. 

 ᐱᔾᔪᑎᒋᓪᓗᒍ ᐊᒃᓱᐊᓗᒃ ᓇᓗᓇᕐᓂᖏᑦ ᐅᓄᕐᓂᖏᑕ ᖃᓄᐃᓕᖓᓕᕐᓂᖏᑦ ᑕᐃᒪᓐᓇᐃᑎᑕᐅᓪᓗᓂ 

ᐃᓚᖓᓄᑦ ᐊᖑᓇᓱᐊᖅᑕᐅᓂᖏᑕ ᓇᓗᓇᕐᓂᖏᓄᑦ ᐊᒻᒪᓗ ᐊᓯᕈᒃᐸᓪᓕᐊᓂᖓᓄᑦ ᐊᕙᑎᑦᑕ 

ᖃᓄᐃᓕᖓᓕᕐᓂᖓᑕ, ᐊᑐᖅᑕᐅᕙᓪᓕᐊᓗᓂ-ᐃᓚᓕᐅᑎᔭᐅᓗᓂ ᖃᑦᓰᓐᓇᐅᕈᕆᐊᖅᑕᐅᓗᑎᒃ 

ᐊᖑᓇᓱᐊᖅᑕᐅᓂᖏᑕ ᐅᓄᕐᓂᖏᑦ ᐊᑐᓕᖅᑎᑕᐅᓚᐅᖅᓯᒪᖕᒪᑕ ᐊᑯᓐᓂᖏᓐᓂ 2010 ᐊᒻᒪᓗ 2014 

ᑕᐃᑦᓱᒪᓂ ᓄᓇᕗᑦ ᐊᖑᓇᓱᐊᖅᐸᒃᑕᖏᑕ ᐅᓄᕐᓂᖏᑦ ᒥᑭᒡᓕᒋᐊᖅᑕᐅᓚᐅᖅᓯᒪᕗᑦ 105-ᖑᓚᐅᖅᑎᓗᒋᑦ 

ᓇᓄᐃᑦ ᐊᕐᕌᒍᓕᒫᒥ 2010-ᒥ, ᐃᒪᓇᐅᓕᕐᓗᑎᒃ 65 ᓇᓄᐃᑦ ᐊᕐᕌᒍᓕᒫᒥ 2014-ᒥ. 

 ᑲᓇᑕ-ᖃᓚᑦᖠᑦ ᑲᑐᔾᔨᓗᑎᒃ ᐱᓕᕆᖃᑎᒋᑦ ᓇᓄᕐᓂᑦ (JC) ᐃᓱᒪᓕᐅᕈᑎᖃᓚᐅᕐᒥᖕᒪᑕ ᓄᑖᒥᑦ 

ᖃᐅᔨᓇᓱᐊᖅᑐᖃᕆᐊᓕᐅᒐᓗᐊᖅ ᓄᑖᓂᑦ ᑐᓴᐅᒪᔪᑎᒃᓴᖅᑖᖅᕈᑕᐅᒐᔭᕐᒪᑦ ᐊᒥᒐᖏᓐᓂᖏᓂᑦ ᓴᓐᓂᕈᑎᐅᑉ 

ᐃᒪᖓᓂ (BB) ᓇᓄᐃᑦ ᐅᓄᕐᓂᒃᑲᓐᓂᖏᑦ; ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᐱᓕᕆᖁᔭᐅᓕᓚᐅᕐᒪᑕ 

ᖃᐅᔨᓇᓱᐊᕐᓂᕐᒥ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᑕᐃᑦᓱᒥᖓ ᖃᐅᔨᓇᓱᐊᖁᔭᐅᓪᓗᑎᒃ. 

 ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᐱᔭᕇᒃᓯᓚᐅᖅᐳᑦ ᐱᖓᓱᓂᑦ-ᐊᕐᕌᒍᓂᑦ 

ᖃᐅᔨᓇᓱᐊᖅᑕᒥᓂᑦ ᓴᓐᓂᕈᑎᐅᑉ ᐃᒪᖓᓂ (BB) ᐊᒻᒪᓗ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᓇᓄᐃᑦ 

ᐅᓄᕐᓂᒃᑲᓐᓂᖏᓐᓂᑦ 2014-ᒥ ᐊᒻᒪᓗ ᑐᓂᓯᓚᐅᕆᓪᓗᑎᒃ ᐱᔭᕇᒃᓯᔪᑎᒥᖕᓂᑦ ᖃᐅᔨᓇᓱᐊᕐᓂᕐᒥᑦ 

ᑲᑐᔾᔨᓗᑎᒃ ᐱᓕᕆᖃᑎᒌᓄᖅᑕᐅᓪᓗᑎᒃ (JC) ᔪᓚᐃ 2016-ᒥ.  

 ᒪᓕᒡᓗᒋᑦ ᐱᔭᕇᒃᓯᔪᑎᑦ ᐅᓂᒃᑳᓕᐊᖑᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ (BB) ᐊᒻᒪᓗ ᐱᕐᓕᕋᕐᕕᒡᔪᐊᑉ 

ᑕᕆᐅᖓᓂ (KB) ᓇᓄᐃᑦ ᖃᐅᔨᓇᓱᐊᖅᑕᐅᓂᖏᑦ, ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᐱᓕᕆᖁᔨᓕᓚᐅᕐᒪᑕ 

ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᐱᔭᐅᑎᑦᑎᖁᓪᓗᒋᑦ ᐊᖑᓇᓱᐊᕈᓐᓇᕐᓂᕐᒧᑦ 

ᐊᑐᓕᖁᔨᔪᑎᓂᑦ ᐅᑯᑎᒎᓇ ᐊᖑᓇᓱᐊᑕᐅᓗᑎᒃ ᖁᒃᓴᓇᕈᑎᖏᑦ ᖃᐅᔨᓴᖅᑕᐅᔪᑎᖏᑕ 

ᖃᐅᔨᓇᓱᐊᖅᑕᐅᔪᑎᖏᑎᒍ. 

 ᔪᓚᐃ 2017-ᒥ ᐊᖑᓇᓱᐊᕐᓂᕐᒧᑦ ᖁᒃᓴᓇᕈᑎᑦ ᖃᐅᔨᓴᖅᑕᐅᔪᑎᖏᑦ ᐅᓂᒃᑳᓕᐊᖑᓯᒪᔪᑦ ᑐᓂᔭᐅᓚᐅᖅᐳᑦ 

ᑲᑐᔾᔨᓗᑎᒃ ᐱᓕᕆᖃᑎᒋᓄᑦ (JC) ᐱᓕᕆᐊᖃᓚᐅᑐᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒪᔪᓂᑦ 

ᐱᔪᒪᔭᐅᓂᖃᕐᕕᐅᔪᓂᑦ ᑲᑐᔾᔨᓗᑎᒃ ᐱᓕᕆᖃᑎᒋᓂᑦ (JC).  

 ᓄᓇᕗᑦ ᒐᕙᒪᒃᑯᑦ (GN) ᐊᐱᕐᓱᓚᐅᕐᒪᑕ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᔭᓄᐊᕆ 2017-ᒥ 

ᐱᔭᕇᒃᓯᔪᑕᐅᔪᓂᑦ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᓂᑦ (SWG) ᖃᐅᔨᓇᓱᐊᕐᓂᕐᒧᑦ 

ᖃᐅᔨᓴᕐᓂᕐᓂᑦ ᓴᓐᓂᕈᑎᐅᑉ ᐃᒪᖓᓂᑦᑐᓂ (BB) ᐊᒻᒪᓗ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᓇᓄᐃᑦ 

ᐅᓄᕐᓂᒃᑲᓐᓂᖏᓐᓂᑦ. 

 ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᖃᐅᔨᓇᓱᐊᕐᓂᑦ ᖃᐅᔨᓇᓱᖕᓂᕐᒥᑦ 

ᐅᓂᒃᑳᓕᐊᕆᓯᒪᔪᑦ ᐅᖃᒃᓯᒪᓚᐅᕐᒪᑕ ᐅᓄᖅᓯᒃᑲᓐᓂᕐᓂᕋᐃᓪᓗᑎᒃ ᐅᓄᕐᓂᓪᓚᕆᖏᓐᓂᑦ ᐅᓄᕐᓂᖏᑕ 

ᒥᒃᓴᐅᓴᒃᑕᐅᓚᐅᑎᓗᒋᑦ ᓯᕗᓂᖓᓂᑦ ᖃᐅᔨᓴᖅᑕᐅᓚᐅᕐᓂᖏᓐᓂᑦ ᑕᒪᒃᑭᒃ ᓴᓐᓂᕈᑎᐅᑉ ᐃᒪᖓᓂ (BB) 

ᐊᒻᒪᓗ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᐅᓄᕐᓂᒃᑲᓐᓂᖏᑦ. ᓴᓐᓂᕈᑎᐅᑉ ᐃᒪᖓᓂ (BB) ᒫᓐᓇ 

ᓲᖑᔪᐊᓘᖕᒪᑦ ᐃᒪᓐᓇᐅᔪᓐᓇᖅᓯᓂᖓ ᐅᓄᕐᓂᖏᑦ ᐅᓄᖅᓯᒃᑲᓐᓂᕈᓐᓇᖅᓯᓪᓗᑎᒃ ᑕᒪᓐᓇᐅᑎᓪᓗᒍ 

ᖃᓄᐃᓐᓂᕐᓗᒍᑎᖃᖏᑦᑎᐊᖅᑎᓗᒋᑦ ᐊᑎᖅᑕᖅᑖᖃᑦᑕᕐᓂᖏᑦ, ᑕᐃᒪᐃᒃᑲᓗᐊᖅᑎᓗᒍ, ᐊᖑᑎᖏᑕ 

ᐆᒪᑯᑖᖃᑦᑕᕐᓂᖏᑦ ᕿᓚᒻᒥᐅᓂᖅᓴᐅᖃᑦᑕᖅᑐᔮᓕᕐᒪᑕ ᐊᒻᒪᓗ ᖃᑦᓰᓐᓇᐅᓂᖅᓴᐅᓕᖅᖢᑎᒃ ᓯᑯᒥ 

ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᓱᒫᓗᓇᖃᓯᐅᑎᖕᒥᖕᒪᑦ.  

 ᒫᓐᓇ ᐊᑐᖅᑕᐅᔪᖅ ᓴᓐᓂᕈᑎᐅᑉ ᐃᒪᖓᓂ (BB) ᐅᓄᕐᓂᖏᓐᓄᑦ ᒥᒃᓴᐅᓴᒃᓯᔪᑎᑦ, ᑕᐅᕙᖓᑦ 2011-

2014−ᒥ ᖃᐅᔨᓇᓱᐊᕐᓂᖅ, ᐃᒪᓇᑎᒋᐅᒡᒪᑕ 2,826 95% ᐳᓴᓐᑎᑦ ᖁᓚᖏᓐᓂᕐᒧᑦ ᓄᖃᖓᑲᐃᓐᓇᕐᓂᖅ = 

2,059-3,593) ᓇᓄᐃᑦ, ᑕᐃᒃᑯᐊᓕ 1997-ᒥ ᒥᒃᓴᐅᓴᒃᑕᐅᓚᐅᖅᓯᒪᔪᑦ ᐃᒪᓇᑎᒋᐅᓚᐅᖅᓯᒪᖕᒪᑕ 2074 

(95% ᐳᓴᓐᑎᑦ ᖁᓚᖏᓐᓂᕐᒧᑦ ᓄᖃᖓᑲᐃᓐᓇᕐᓂᖅ = 1,544-2,604) ᓇᓄᐃᑦ. ᐅᓂᒃᑳᖅᓯᒪᔪᑦ 

ᐅᔾᔨᖅᑐᑦᑎᐊᖁᔨᖕᒪᑕ ᑖᒃᑯᐊ ᓴᓐᓂᕈᑎᐅᑉ ᐃᒪᖓᓂ (BB) ᖃᐅᔨᓇᓱᐊᖅᑕᐅᔪᑦ ᓴᕿᔪᑎᖏᑦ ᑕᐅᕙᓂ 

1990-ᒥ ᓈᒪᑦᑎᐊᖅᑐᒥᑦ ᐊᔾᔨᐅᓂᖅᓯᐅᖅᑕᐅᔪᓐᓇᖏᒪᑕ ᓄᑖᖑᓛᓄᑦ ᖃᐅᔨᓇᓱᐊᕈᑕᐅᓚᐅᖅᑐᓄᑦ 

ᓴᕿᑕᐅᓚᐅᖅᑐᓂᑦ, ᐱᓗᐊᙳᐊᖅᑐᒥᑦ ᐅᓄᖅᑐᐊᓗᓂᖏᑕ ᒥᒃᓴᐅᓴᒃᑕᐅᔪᑎᖏᓐᓂᑦ. ᐊᓯᕈᒃᑎᓪᓗᒋᑦ 

ᐊᕙᑎᑦᑕ ᖃᓄᐃᓕᖓᓂᕆᓕᖅᑕᖏᑦ ᐊᒻᒪᓗ ᖃᐅᔨᓴᒐᒃᓴᓕᐅᕐᓂᕐᒧᑦ ᐱᓕᕆᔪᓯᐅᕙᒃᑐᑦ 

ᐊᑐᖅᑕᐅᖃᑦᑕᓚᐅᖅᑐᑦ ᐊᑯᓐᓂᖏᓐᓂ ᒪᕐᕉᒃ ᖃᐅᔨᓇᓱᐊᕐᓂᒃ ᐱᔪᓐᓇᖅᑎᑦᑎᖏᒻᒪᑎᒃ ᖃᐅᔨᔪᑕᐅᔪᓂᑦ 

ᖃᓄᐃᓕᕙᓪᓕᐊᓂᖏᓐᓂᑦ ᒪᑯᓂᖓ ᓴᓐᓂᕈᑎᐅᑉ ᐃᒪᖓᓂ (BB) ᓇᓄᐃᑦ ᐅᓄᕐᓂᖏᓐᓂᑦ. 

ᑕᐃᒪᐃᒃᑲᓗᐊᖅᑎᓗᒍ, ᐃᓘᓇᓕᒫᖓ ᖃᐅᔨᓇᓱᐊᕐᓂᖅ ᓇᓗᓇᐃᖅᓯᖕᒪᑦ ᖃᑦᓰᓐᓇᐅᓂᖅᓴᐅᓕᕐᓂᖏᓐᓂᑦ 

ᓴᓐᓂᕈᑎᐅᑉ ᐃᒪᖓᓂ (BB) ᓇᓄᐃᑦ ᐅᓄᕐᓂᖏᓐᓂᑦ ᑕᐃᑦᓱᒪᓂᐅᕋᑖᓚᐅᖅᑐᖅ 

ᐃᒪᓐᓇᐅᓂᐊᕐᓂᕋᒃᑕᐅᓚᐅᖅᓯᒪᑎᓪᓗᒋᑦ. 

 ᓴᓐᓂᕈᑎᐅᑉ ᐃᒪᖓᓂᑦᑐᓄᑦ (BB) ᓇᓄᐃᑦ ᓇᓄᕋᖏᑦ ᐊᐅᓪᓚᖅᑎᑕᐅᔭᕆᐊᖃᕈᓐᓃᓚᐅᖅᓯᒪᖕᒪᑕ ᓯᓚᑖᓄᑦ 

ᓄᓇᕗᑦ 2010-ᒥ ᐱᔾᔪᑕᐅᓪᓗᓂ ᑕᐅᖅᓯᑦᑕᐃᓕᓕᖅᑎᑕᐅᓂᖏᓐᓄᑦ. ᑕᐅᖅᓰᑦᑕᐃᓕᓂ 

ᑕᐃᒪᓐᓇᐃᓕᑎᑦᑎᑕᐅᓚᐅᖅᓯᒪᖕᒪᑦ ᐃᓱᒫᓗᑕᐅᓂᖏᓐᓄᑦ ᐊᑕᐅᑦᑎᒃᑰᖅᑎᓗᒋᒃ ᓄᓇᕗᑦ ᐊᒻᒪᓗ ᑲᓛᑦᖠᑦ 

ᐊᖑᓇᓱᐊᕐᓂᖏᑦ ᑕᒫᖓᑦ ᓴᓐᓂᕈᑎᐅᑉ ᐃᒪᖓᓂᑦ (BB) ᐅᓄᕐᓂᒃᑲᓐᓂᖏᓐᓂᑦ ᑲᔪᓯᔪᓐᓇᕋᓱᒋᔭᐅᓚᐅᖏᒪᑦ 

ᐊᒻᒪᓗ ᐅᓄᕐᓂᖏᑦ ᐅᓄᕈᓐᓃᖅᐸᓪᓕᓱᕆᔭᐅᓚᐅᖅᖢᑎᒃ.  

 ᐱᐅᓇᖅᓯᒪᖏᑦᑐᑦ ᐋᓐᓂᖅᑕᐅᔪᑎᒋᓂᐅᓴᖏᑕᖏᑦ ᖃᐅᔨᔭᐅᖕᒪᑕ ᓴᓐᓂᕈᑎᐅᑉ ᐃᒪᖓᓂ (BB) ᓇᓄᐃᑦ 

ᐅᓄᕐᓂᒃᑲᓐᓂᖏᑦ ᐲᖅᑕᐅᓚᐅᖅᓯᒪᖕᒪᑕ ᑕᐃᒪᓐᓇᐃᓕᓪᓗᓂ ᑕᐅᖅᓯᖅᑕᐃᓕᖁᔨᓂᖅ ᐲᖅᑕᐅᓚᐅᖅᓯᒪᖕᒪᑦ 

ᔪᓚᐃ 1, 2017-ᒥ. ᓇᓐᓄᒃᑕᐅᔪᑦ ᑕᐅᕙᓂ ᔪᓚᐃ 2013-ᒥ ᑎᑭᓗᒍ ᔫᓂ 2017 ᐊᔪᕈᓐᓃᖅᑎᑕᐅᓚᐅᕆᕗᑦ 

ᐃᓚᓕᐅᑎᔭᐅᔪᓐᓇᖅᓯᓪᓗᑎᒃ ᑕᐃᖅᓯᔪᑕᐅᔪᓐᓇᖅᓯᓪᓗᑎᒃ ᒫᓐᓇᕋᑖᕐᓂᓴᐅᓛᑦ ᖃᐅᔨᓴᖅᓯᓂᑦ ᓴᕿᑕᐅᔪᑦ 

ᓇᓗᓇᐃᖅᓯᓚᐅᕐᒪᑕ ᐊᖑᓇᓱᐊᖅᑕᐅᓯᒪᔪᑦ ᑕᐃᑦᓱᒪᓂ ᐱᓇᓱᒡᕕᒃᓴᐅᓂᖓᓂᑦ ᐊᑐᖅᑕᐅᔪᓐᓇᓚᐅᕐᒪᑦ.  

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᐋᖅᑭᒃᓱᐃᓚᐅᕐᒪᑕ ᐊᖑᓇᓱᐊᕐᓂᕐᒧᑦ 

ᖁᒃᓴᓇᕈᑎᔪᓂᑦ ᖃᐅᔨᓴᖅᓯᔪᑎᑦ ᐅᓂᒃᑳᓕᐅᕈᑎᖏᓐᓂᑦ ᐊᑐᕐᓗᑎᒃ ᒫᓐᓇᕋᑖᖅ ᐅᓄᕐᓂᕆᓚᐅᖅᑕᖏᓐᓂᑦ 

ᖃᐅᔨᒪᔪᑎᒃᓴᓂ ᓴᓐᓂᕈᑎᐅᑉ ᐃᒪᖓᓂ ᐊᒥᒐᖏᒪᖔᑕ ᖃᐅᔨᓇᓱᐊᑕᐅᔪᑎᖏᓐᓂ. ᑕᐃᑯᓇᓂ 

ᐅᓂᒃᑳᓕᐊᕆᓯᒪᔪᓂ, ᐊᖑᓇᓱᐊᕐᓂᕐᒧᑦ ᐊᑐᑐᐃᓐᓇᕆᐊᖃᓕᖅᑐᑦ ᐊᒻᒪᓗ ᐊᖑᓇᓱᐊᕐᓂᕐᒧᑦ ᖁᒃᓴᓇᕈᑎᔪᑦ 

ᖃᐅᔨᒪᓇᕈᑎᖃᒃᑎᑕᐅᓚᐅᕐᒪᑕ ᐱᓕᕆᒋᐊᕈᑕᐅᓪᓗᑎᒃ ᑐᒃᓯᕌᖑᓯᒪᓂᖏᓐᓄᑦ ᑲᑐᔾᔨᓗᑎᒃ ᐱᓕᕆᖃᑎᒋᓂᑦ 

(JC). 

 ᐊᖑᓇᓱᐊᕐᓂᕐᒧᑦ ᖁᒃᓴᓇᕈᑎᔪᓂᑦ ᖃᐅᔨᓇᓱᐊᕈᑎᑦ ᐃᓚᒋᓕᐅᔨᓚᐅᕐᒪᑕ ᐊᔾᔨᒌᖏᑦᑐᓂᑦ ᐆᒪᔪᓯᖃᕐᓂᖏᑦ 

ᐱᓕᕆᐊᖑᒋᐊᕐᓗᑎᒃ ᐊᒻᒪᓗ ᐱᑕᖃᕆᐊᖃᓚᕆᒡᓂᖏᓐᓂᑦ ᖃᓄᑎᒋᐅᓂᖏᑦ ᑐᙵᕕᒋᓗᒋᑦ ᓇᓄᐃᑦ 

ᐆᒪᑎᓪᓗᒋᑦ ᖃᓄᐃᓘᖃᑦᑕᕐᒪᖔᑕ, ᐊᒻᒪᓗ ᐊᒃᑐᐃᑐᐃᓇᕆᐊᖃᕐᓂᖓ ᓯᕗᓂᒃᓴᒥ ᑕᕈᐅᑉ-ᓯᑯᖓᑕ 

ᖃᓄᐃᓕᖓᓕᕐᓂᖓ ᓇᓄᐃᑦ ᐅᓄᕐᓂᖏᓐᓂ ᐅᓄᖅᓯᓂᖏᓐᓂ ᐊᒻᒪᓗ ᖃᓄᐃᓕᕐᒪᖔᑕ ᑕᒪᑐᒨᓇ 

ᐃᒪᓐᓇᐅᓂᐊᕋᓱᒋᔭᐅᓪᓗᑎᒃ ᖃᓄᐃᓕᕙᓪᓕᐊᓂᖏᑦ ᑲᔪᓯᔪᓐᓇᕐᓂᖏᑎᒍ. 

 ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᐃᓱᒪᓕᐅᕈᑎᖃᓚᐅᕐᒪᑕ ᒪᑯᓂᖓ ᖃᑦᓰᓐᓇᐅᓗᑎᒃ-ᐊᑯᓐᓈᕿᔪᑦ 

ᖁᒃᓴᓇᕈᑎᖏᑕ ᐊᓂᒍᖅᑕᐅᔪᓐᓇᖅᑐᑦ ᓴᓐᓂᕈᑎᐅᑉ ᐃᒪᖓᓂ (BB) ᓇᓄᐃᑦ ᐅᓄᕐᓂᒃᑲᓐᓂᖏᓐᓂᑦ 

ᐊᐅᓚᑕᐅᔪᑎᖏᓐᓄᑦ ᐃᓕᕆᐊᖑᔪᒪᔪᑦ ᐋᖅᑭᐅᒪᑎᑕᐅᓗᑎᒃ ᐅᓄᕐᓂᒃᑲᓐᓂᖏᑕ ᖃᑦᓯᐅᓕᕐᓂᖏᓐᓄᑦ 

ᐋᖅᑭᐅᒪᑦᑎᐊᕐᓗᑎᒃ ᐅᓄᕐᓂᖏᑦ ᓇᓄᐃᑦ ᐊᕙᑎᒦᑦᑐᑦ ᒪᑭᒪᑎᑕᐅᔪᓐᓇᕐᓗᑎᒃ. 

 ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᓂᕈᐊᓚᐅᕐᒪᑕ ᐊᖑᓇᓱᐊᕐᓂᕐᒧᑦ ᐊᑐᑐᐃᓐᓇᕆᐊᓕᖕᓂᑦ ᐃᒪᓇᑎᒋ 70% 

ᐳᓴᓐᑎᑦ ᑲᔪᓯᑦᑎᐊᕈᓐᓇᑐᐃᓐᓇᕆᐊᖃᕐᓗᑎᒃ ᐊᑐᕋᓐᓇᕋᔭᕐᓗᑎᒃ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒪᔪᓂᑦ. 

ᐱᓗᐊᙳᐊᖅᑐᒥᑦ, ᑕᐃᒃᑯᐊ ᓴᓐᓂᕈᑎᐅᑉ ᐃᒪᖓᓂᑦᑐᑦ (BB) ᑐᑭᖃᕐᒪᑦ ᓇᓐᓄᒃᑕᐅᔪᐃᓐᓇᐅᖃᑦᑕᖅᐸᑕ 

ᐃᒪᓇᑎᒋᑦ 5.7% ᐳᓴᓐᑎᑦ, ᐅᕝᕙᓗᓂᑦ 160 ᓇᓄᐃᑦ ᐊᕐᕌᒍᑕᒪᑦ ᑲᓇᑕᒥ ᐊᒻᒪᓗ ᖃᓛᑦᖠᒥ, 

ᐊᕕᒡᓗᐊᖅᑕᐅᓗᑎᒃ ᑕᐃᒪᓪᓗᐊᖃᑎᒋᒡᓗᑎᒃ, ᐃᓘᓐᓇᓕᒫᖏᑦ ᓇᓪᓕᐊᖑᒃᐸᑕ ᐅᓄᓕᕇᒡᓂᖏᑦ 

ᐃᒪᓇᑎᒋᐅᓗᑎᒃ 1:1. ᓂᕈᐊᖅᑕᐅᖏᖔᕐᓗᑎᒃ ᖁᒃᓴᓇᓗᐊᖏᓐᓂᕋᒃᑕᐅᓗᑎᒃ ᐱᓕᕆᐊᖑᒐᔭᖅᐸᑕ 4.3% 

ᐳᓴᓐᑎᑦ ᐊᖑᓇᓱᐊᖅᑕᐅᓂᖏᑦ ᐅᓄᕐᓂᖃᕐᓗᑎᒃ ᑕᐃᒪᓐᓇᐅᓱᖑᓪᓗᓂᓗ ᐅᓄᕐᓂᖅᓴᓄᑦ ᓇᓄᐃᑦ 

ᐅᓄᕐᓂᖏᓐᓂ, ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᓂᕈᐊᓚᐅᕐᒪᑕ ᐊᑯᓐᓈᕿᔪᓂᑦ ᖁᒃᓴᓇᕈᑎᓂᖏᓐᓂᑦ 

ᐊᖑᓇᓱᐊᖅᑕᐅᓗᑎᒃ ᖃᑦᓯᐅᓂᖏᓐᓄᑦ. 

 ᐊᖑᓇᓱᐊᖅᑕᐅᓂᖏᓐᓄᑦ ᖁᒃᓴᓇᕈᑎᔪᓂᑦ ᖃᐅᔨᓴᖅᓯᓂᑦ ᐅᖃᐅᓯᖃᓚᐅᕐᒪᑕ 

ᖃᑦᓰᓐᓇᐅᓂᖅᓴᐅᓕᖅᓯᒪᓂᖏᓐᓂᑦ ᐆᒪᑯᑖᖃᑦᑕᕐᓂᖏᑕ ᐊᖑᑎᑦ ᐊᒻᒪᓗ ᓈᒪᒃᓴᖏᓐᓂᑦ ᓇᓪᓕᐊᖑᓂᖏᑕ 

ᐅᓄᓕᕇᒡᓂᖏᓐᓂᑦ ᓇᓗᓇᐃᖅᓯᓚᐅᕐᒪᑕ ᐊᕐᓇᓪᓗᐃᑦ ᐃᒪᓇᓪᓗᐊᑎᒋᐸᓗᖕᒪᑕ ᖃᓂᒋᔮᓂᐸᓗᒡᓗᑎᒃ 70% 

ᐳᓴᓐᑎᑦ ᐃᒻᒥᓂᖅᓴᖅᑐᑦ ᓇᓄᐃᑦ ᓴᓐᓂᕈᑎᐅᑉ ᐃᒪᖓᓂ (BB). ᐅᓂᒃᑳᓕᐅᕆᓯᒪᔪᖅ ᐅᖃᐅᓯᖃᓗᐊᙳᐊᕐᒪᑕ 

ᖃᑦᓰᓐᓇᕈᕐᓂᖏᓐᓂᑦ ᐃᓐᓇᐃᑦ ᐊᖑᑎᑦ ᓴᕿᑉᐸᓪᓕᐊᑐᐃᓐᓇᕐᒪᑕ ᓄᖑᑕᐅᑦᑕᐃᓕᒪᑎᑕᐅᖁᔭᐅᓪᓗᑎᒃ 

ᐃᓱᒫᓗᑕᐅᖕᒪᑕ. ᑕᒪᓐᓇᐅᑎᓪᓗᒍ ᐃᓱᒫᓗᑕᐅᔪᖅ, ᑲᑎᑕᐅᓗᑎᒃ ᐊᖑᓇᓱᒃᑕᐅᔪᑦ ᓇᓪᓕᐅᖑᒃᐸᑕ ᐅᓄᓕᕇᓂ 

1 ᐅᖑᑦ ᐊᑐᓂ ᐊᕐᓇᓗᐃᑦ ᑕᐃᒪᓐᓇᐅᖁᔭᐅᓚᐅᖅᐳᑦ. 

 ᓂᕈᐊᖅᑕᐅᓂᖏᑦ ᐊᖑᓇᓱᒃᑕᐅᖁᔭᐅᔪᑦ ᖃᑦᓯᐅᒐᔭᖅᐊᑕ ᓴᓐᓂᕈᑎᐅᑉ ᐃᒪᖓᓂᑦ (BB) ᓴᕿᑎᑦᑎᖕᒪᑕ 

ᑕᐃᒃᑯᓂᖓᓪᓗᐊᖅ ᐅᓐᓄᕐᓂᖏᓐᓂᑦ ᐆᒪᔪᓯᖏᑦ ᑕᒃᑯᐊ ᐅᓄᕐᓂᖏᑦ ᐊᒻᒪᓗ 

ᑕᐃᒪᓐᓇᐅᓂᕋᐃᔪᑕᐅᔪᓐᓇᕐᓇᑎᒃ ᐃᓘᓐᓇᓕᒫᖓᓂᑦ ᐊᓯᖏᓐᓂᑦ ᓄᓇᕗᑦ ᓇᓄᖏᑕ ᐅᓄᕐᓂᒃᑲᓐᓂᖏᓐᓂᑦ. 

ᓴᓐᓂᕈᑎᐅᑉ ᐃᒪᖓᓂᑦᑐᓂ (BB) ᒫᓐᓇ ᓲᖑᔪᒥᑦ ᐅᓄᖅᓯᒃᑲᓐᓂᕈᓐᓇᕐᓂᖃᕐᒪᑕ ᐊᒻᒪᓗ 

ᖃᓄᐃᕐᓘᑎᖃᖏᑦᑐᓂᑦ ᐊᑎᖅᑕᖅᑖᖅᐸᒃᖢᑎᒃ. ᐊᑐᓂ ᓇᓄᐃᑦ ᐅᓄᕐᓂᒃᑲᓐᓂᖏᑦ ᐊᐅᓚᑕᐅᖕᒪᑕ 

ᐱᓕᕆᐊᖑᕙᓪᓕᐊᓂᖏᑎᒍ ᒪᓕᒡᓗᒋᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖁᔨᔪᑎᑦ ᒪᓕᑐᐃᓐᓇᐃᒪᑕ 

ᑕᐃᑯᓂᖓᓪᓗᐊᖅ ᐅᓄᕐᓂᖏᑕ ᐅᓄᖅᓯᕙᓪᓕᐊᓂᖏᓐᓂᑦ. 

 ᐊᖑᓇᓱᒃᑕᐅᓂᖏᓄᑦ ᖁᒃᓴᓇᕈᑎᔪᓂᑦ ᖃᐅᔨᓴᖅᓯᓂᖅ ᐱᔭᐅᑎᑦᑎᓱᖑᒪᑦ ᑐᓴᐅᒪᔪᑎᒃᓴᓂᑦ 

ᐱᔭᐅᔭᕆᐊᓕᖕᓂᑦ ᖃᐅᔨᒪᒋᐊᖅᓯᔪᑕᐅᖃᑦᑕᐃᓐᓇᕐᓂᖏᓐᓂᑦ ᖃᓄᐃᓘᖃᑦᑕᕐᓂᖏᓐᓂᑦ 

ᐋᖅᑭᐅᒪᑎᑕᐅᖁᓗᒋᑦ ᐊᖑᓇᓱᒃᑕᐅᖃᑦᑕᕐᓂᖏᑕ ᐅᓄᕐᓂᖏᑦ ᐃᓱᒪᒋᔭᐅᓂᖏᓐᓄᑦ ᐊᐅᓚᑦᑎᓂᐅᑉ 

ᐊᓯᕈᒃᑎᑕᐅᓂᖏᑦ ᐊᑐᓕᖅᑎᑕᐅᓂᐊᕐᒪᑕ 15-ᐅᑭᐅᑦ ᐊᑯᓐᓂᖏᓐᓂ. ᐊᓯᕈᒃᑐᒥᓂᐅᒃᐸᑦ ᑕᕆᐅᑉ−ᓯᑯᖓ, 

ᐆᒪᑯᑖᖃᑦᑕᕐᓂᖏᑕ ᖃᓄᑎᒋᐅᓂᖏᑦ (ᐱᓗᐊᙳᐊᖅᑐᒥᑦ ᐊᖑᑎᑦ), ᐊᑎᖅᑕᖏᑕ ᖃᑦᓯᐅᖃᑦᑕᕐᓂᖏᑦ, 

ᐅᕝᕙᓗᓂᑦ ᓇᓐᓄᒃᑕᐅᔪᑦ ᓇᓪᓕᐊᖑᓂᖏᑕ ᐅᓄᓕᕇᒡᓂᖏᑦ, ᑕᐃᒪᓐᓇᐃᓕᖅᐸᑦ ᐊᖑᓇᓱᒃᑕᐅᖁᔭᐅᔪᑦ 

ᐅᓄᕐᓂᖏᑦ ᐋᖅᑭᒋᐊᖅᑕᐅᔭᕆᐊᖃᓕᕋᔭᕐᒪᑕ ᐅᓄᖏᓐᓂᖅᓴᐅᓕᖅᑎᑕᐅᓗᑎᒃ ᐱᔭᐅᔪᓐᓇᖅᓯᖁᓗᒋᑦ 

ᐋᖅᑭᒃᑕᐅᓯᒪᔪᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᓇᔪᒪᔪᑦ (ᑐᑭᓕᐅᑎᓗᒍ ᐋᖅᑭᐅᒪᑎᑕᐅᓗᑎᒃ ᐅᓄᕐᓂᒃᑲᓐᓂᖏᑕ 

ᐊᒥᓲᓂᖏᑦ ᐋᖅᑭᒍᑎᑦᑎᐊᖅᓯᒪᔪᑦ ᐅᓄᕐᓂᖏᓄᑦ ᓇᓄᐃᑦ ᐊᕙᑎᑦᑎᓐᓄᑦ ᒪᑭᒪᑎᑕᐅᔪᓐᓇᖅᑐᑦ). 

ᐊᐱᖅᓱᕐᓃᑦ:  

 ᓄᓇᓕᖕᓂᑦ ᐊᐱᖅᓱᖅᑐᖃᓚᐅᕐᒪᑦ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓂᑦ (HTO) ᑭᒡᒐᖅᑐᐃᔨᓂᑦ 

ᒥᑦᑎᒪᑕᓕᖕᒥᑦ, ᑲᖏᖅᖢᒑᐱᖕᒥᑦ, ᐊᒻᒪᓗ ᕿᑭᖅᑕᕐᔪᐊᒥᑦ ᑕᐅᕙᓂ ᔭᓄᐊᕆ 9-15, 2017-ᒥᑦ, 

ᐱᖃᓯᐅᑎᓗᒋᑦ ᐱᓕᕆᖃᑕᐅᔪᑦ ᓄᓇᕗᑦ ᑐᙵᕕᒃᑯᓐᓃᖓᖅᑐᑦ (NTI) ᐊᒻᒪᓗ ᕿᑭᒃᑕᐅᓂ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂᑦ. ᑕᐃᑦᓱᒪᓂ ᑲᑎᒪᑎᓪᓗᒋᑦ, ᐋᖅᑭᒃᑕᐅᔪᑦ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ 

ᐱᓕᕆᖃᑎᒋᓂᑦ (SWG) ᖃᐅᔨᓇᓱᐊᑎᓂᑦ ᖃᐅᔨᓇᓱᐊᖅᑕᐅᔪᑦ ᐅᓂᒃᑳᓕᐊᕆᓯᒪᔪᑦ 

ᐅᖃᖃᑎᒋᒍᑕᐅᓚᐅᕐᒪᑕ. ᓄᓇᓕᖕᓂᑦ ᐊᐱᖅᓱᖅᑐᖃᕐᓂᐊᕐᒪᑦ ᐃᓚᒋᔭᐅᓗᑎᒃ ᐊᖑᓇᓱᐊᖅᑐᓕᕆᔨᒃᑯᑦ 

ᐃᖃᓇᐃᔭᕐᕕᖁᑎᖏᑕ (HTO) ᑭᒡᒐᖅᑐᐃᔨᖏᑦ ᑕᐃᑯᓇᖓᑦᑕᐃᓐᓈᕐᓗᑎᒃ ᓄᓇᓕᖕᓂᑦ ᐊᑐᖅᑎᓗᒍ 

ᓯᕗᓪᓕᖅᐹᖓ ᐱᓇᓱᐊᕈᓯᖅ ᕕᕗᐊᕆ 2018−ᒥ ᐅᖃᖃᑎᒋᒍᑕᐅᓗᑎᒃ ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) 

ᐊᖑᓇᓱᐊᕐᓂᕐᒧᑦ ᐊᑐᓕᖁᔨᔪᑎᑦ  

 ᐃᓘᓇᑎᒃ ᐱᓕᕆᖃᑕᐅᔪᑦ ᐊᖏᖃᑎᒋᓚᐅᕐᒪᑕ ᐃᑲᔪᖅᓱᐃᔪᒪᓪᓗᑎᒃ ᑐᓂᓯᓵᓕᔪᒪᓂᕐᒥᑦ ᓴᓐᓂᕈᑎᐅᑉ 

ᐃᒪᖓᓂᑦᑐᓂ (BB) ᑲᑎᓗᒋᑦ ᐊᖑᓇᓱᐊᖅᑕᐅᔪᓐᓇᖅᑎᑕᐅᔪᓂᑦ (TAH) ᐊᑐᓕᖁᔨᔪᑎᑦ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓅᖅᑕᐅᓗᑎᒃ (NWMB), ᓯᕗᓂᖓᒍᑦ ᐊᐱᖅᓱᕆᐊᑐᖃᓚᐅᖏᓐᓂᖓᓂ. 

ᐊᐱᖅᓱᕐᓂᕐᒧᑦ ᓇᐃᓈᖅᓯᔪᑎᑦ ᑐᓂᔭᐅᑦᖤᐅᑎᒋᔭᕆᐊᖃᕐᒪᑕ ᐅᑎᓚᐅᖅᑎᓪᓗᒋᑦ ᐊᐱᖅᓱᕆᐊᖅᑐᖅᓯᒪᓂᕐᒥᑦ 

ᐊᒻᒪᓗ ᐱᔭᕇᒃᑕᐅᓚᐅᖅᑎᓗᒋᑦ ᑐᑭᓕᐅᖅᑕᐅᓂᖏᑦ. 

 ᒪᓕᑐᐃᓐᓇᕐᓂᐊᕐᒪᑕ ᖃᓄᐃᓕᔪᑕᐅᓂᖏᓐᓂᑦ ᐊᐱᖅᓱᕆᐊᖅᑐᖅᓯᒪᓂᐅᑉ, ᓄᓇᕗᑦ ᒐᕙᒪᒃᑯᑦ (GN) 

ᐊᕙᑎᓕᕆᔨᒃᑯᑦ (DOE) ᐱᔭᐅᖁᔨᑐᐃᓐᓇᕆᐊᖃᕐᒪᑕ ᑐᓴᐅᒪᔪᑎᒃᓴᒃᑲᓐᓂᕐᓂᑦ ᐅᕝᕙᓗᓂᑦ ᐊᑐᓕᖁᔨᔪᑎᓂᑦ 

ᐱᓕᕆᑎᓪᓗᒋᑦ ᒫᔨ 2018−ᒥ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑲᑎᒪᓂᕆᓱᖓᓂ 

(RM001-2018).  

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ (DOE) ᐃᑲᔪᖅᓱᐃᖕᒪᑕ ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᐊᑐᓕᖁᔨᔪᑎᖏᓐᓂᑦ 

ᐅᓄᖅᓯᒋᐊᖅᑕᐅᖁᓗᒋᑦ ᒫᓐᓇ ᓴᓐᓂᕈᑎᐅᑉ ᐃᒪᖓᓂ (BB) ᑲᑎᓗᒋᑦ ᐊᖑᓇᓱᐊᖅᑕᐅᔪᓐᓇᖅᑎᑕᐅᔪᑦ 

(TAH) ᐃᒪᓇᑎᒋᐅᓚᐅᖅᑎᓗᒋᑦ 65 ᐃᒪᓇᐅᓕᕐᓗᑎᒃ 80 ᓇᓄᐃᑦ ᐊᕐᕌᒍᑕᒪᑦ. 

2. ᐊᕙᑎᓕᕆᔨᒃᑯᑦ (DOE) ᐊᑐᓕᖁᔨᕗᑦ ᑖᒃᑯᐊ ᓴᓐᓂᕈᑎᐅᑉ ᐃᒪᖓᓂᑦᑐᑦ ᐊᖑᓇᓱᒃᑕᐅᔪᓐᓇᖅᑐᑦ 

ᓇᓪᓕᐊᖑᓂᖏᑕ ᐅᓄᓕᕇᒡᓂᖏᑦ ᐋᖅᑭᒃᑕᐅᓚᐅᕐᒪᑕ ᐃᒪᓇᐅᓕᕐᓗᑎᒃ 1:1 ᓇᓪᓕᐊᖑᓂᖏᑕ 

ᐅᓄᓕᕇᒡᓂᖏᓐᓂ (1 ᐊᖑᑦ ᓇᓐᓄᒃᑕᐅᓗᓂ ᓇᓐᓄᒃᑕᐅᔪᖃᒃᑎᓗᒍ 1 ᐊᕐᓇᓪᓗᖕᒥᑦ ᓇᓐᓄᒃᑐᖃᕌᖓᑦ) 

ᐱᔾᔪᑎᒋᓗᒍ ᐃᓱᒫᓗᑕᐅᓂᖓ ᖃᑦᓰᓇᕈᒃᑎᑕᐅᑐᐃᓐᓇᕆᐊᖃᕐᓂᖏᓐᓂᑦ ᐃᓐᓇᐃᑦ ᐊᖑᑎᑦ ᓇᓄᐃᑦ 

ᐅᓄᕐᓂᖏᓐᓂ. 

3. ᐊᕙᑎᓕᕆᔨᒃᑯᑦ (DOE) ᐊᑐᓕᖁᔨᓕᖅᐳᑦ ᐲᖅᑕᐅᖁᔨᓪᓗᑎᒃ ᐊᑕᐅᓯᕐᒥᑦ ᐊᖑᒻᒧᑦ ᐅᕝᕙᓗᓂᑦ 

ᐊᑕᐅᓯᕐᒥᑦ ᐊᕐᓇᓪᓗᖕᒧᑦ ᓂᕕᖓᑖᕐᒥᑦ ᐊᕐᕌᒍᓂᐊᖅᑐᒥ ᓄᓇᓕᑦ ᓂᕕᖓᑕᖁᑎᖏᑕ ᓴᓂᕐᕙᒃᑕᐅᓂᓐᓂ 

ᐊᑐᓂ ᐆᒪᔪᒧᑦ ᐅᖓᑖᓄᑦ ᓇᓐᓄᒃᑐᖃᕐᓂᖅᐸᑦ ᓈᒪᒃᑎᖅᑕᐅᖃᑦᑕᖏᖔᓕᕐᓗᑎᒃ ᓇᓐᓄᒃᑕᐅᔪᓄᑦ 

ᐱᓕᕆᔪᑎᑦ.  

4. ᓴᓂᕐᕙᐃᓂᖅ ᐅᑯᓇᖓᑦ ᑲᓛᑦᖠᓂᑦ ᑲᓇᑕᒥᓪᓗ = 160 (80 ᐊᑐᓂ ᓄᓇᓕᕐᔪᐊᓂᑦ). 

 


